
  

Održan sastanak s predstavnicima Grada Stoca o uspostavi
katastra nekretnina

U prostorijama Federalne uprave za geodetske i imovinsko-pravne poslove, 29. septembra 2026. godine,
održan je sastanak predstavnika Federalne uprave i Grada Stoca, na kojem su analizirane dosadašnje i
planirane aktivnosti na uspostavi katastra nekretnina na području Grada Stoca.

Tokom sastanka razmotren je napredak u realizaciji projekta, s posebnim osvrtom na uspješno završene
aktivnosti izlaganja na javni uvid podataka premjera i katastarskog klasiranja zemljišta za katastarske
općine Rotimlja i Trijebanj. Nakon okončanja postupka izlaganja, podaci za navedene katastarske općine
stavljeni su u službenu upotrebu u katastarskom operatu.



Nastavljajući aktivnosti na unapređenju i uspostavi ažurnih katastarskih evidencija, pokrenut je postupak
uspostave katastra nekretnina za katastarske općine Hodovo, Poprati i Bjelojevići. Trenutno se provode
poslovi ažuriranja baza podataka premjera i katastarskog klasiranja zemljišta, kao pripremna faza za
postupak izlaganja podataka na javni uvid, čiji se početak očekuje uskoro.

Na sastanku su usaglašene i naredne aktivnosti Federalne uprave i Grada Stoca s ciljem pravovremene
pripreme i efikasnog provođenja postupka izlaganja na javni uvid, kao i nastavka uspostave katastra
nekretnina na području Grada Stoca. Predstavnici obje institucije izrazili su zadovoljstvo dosadašnjom
saradnjom, s ciljem uspostave kvalitetnih, pouzdanih i ažurnih podataka o nekretninama.

